
śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī kṛṣṇamaṅgaḻam Á Á
maṅgalaṃ yādavēndrāya mahanīyaguṇābdhayē Á
vasudēvatanūjāya vāsudēvāya maṅgalam Á Á 1 Á Á
kirīṭakuṇḍalabhrājadalakairyanmukhaśriyē Á
śrīvatsakaustubhōdbhāsi vakṣasē cāstu maṅgalam Á Á 2 Á Á
nīlāmbudanikāśāya vidyutsadṛśavāsasē Á
dēvakīvasudēvābhyāṃ saṃstutāyāstu maṅgalam Á Á 3 Á Á
tābhyāṃ saṃprārthitāyātha prākṛtārbhakarūpiṇē Á
yaśōdāya gṛhaṃ pitrā prāpitāyāstu maṅgalam Á Á 4 Á Á
pūtanā’supayaḥpānapēśalāyā’surāriṇē Á
śakaṭāsuravidhvaṃsi pādapadmāya maṅgalam Á Á 5 Á Á
yaśōdālōkitē svāsyē viśvarūpapradarśinē Á
māyāmānuṣarūpāya mādhavāyāstu maṅgalam Á Á 6 Á Á
tṛṇāvartadanūjāsu hāriṇē śubhakāriṇē Á
vatsāsuraprabhētrē ca vatsapālāya maṅgalam Á Á 7 Á Á
dāmōdarāya vīrāya yamaḻārjunapātinē Á
dhātrāhṛtānāṃ vatsānāṃ rūpadhartrē’stu maṅgalam Á Á 8 Á Á
brahmastutāya kṛṣṇāya kālīyaphaṇanṛtyatē Á
dāvāgnirakṣitāśēṣa gōgōpālāya maṅgalam Á Á 9 Á Á

śrī kṛṣṇamaṅgaḻam

gōvardhanācalōddhartrē gōpīkrīḍābhilāṣiṇē Á
añjalyā’’hṛtavastrāṇāṃ suprītāyāstu maṅgalam Á Á 10 Á Á
sudarśanākhyagandharva śāpamōkṣaṇakāriṇē Á
śaṅkhacūḍaśirōhartrē vṛṣabhaghnāya maṅgalam Á Á 11 Á Á
gāndinīsutasandṛṣṭa divyarūpāya śauriṇē Á
trivakrayā prārthitāya sundarāṅgāya maṅgalam Á Á 12 Á Á
gandhamālyāmbarāḍhyāya gajarājavimardinē Á
cāṇūramuṣṭikaprāṇahāriṇē cāstu maṅgalam Á Á 13 Á Á
kaṃsahantrē jarāsandhabalamardana kāriṇē Á
madhurāpuravāsāya mahādhīrāya maṅgalam Á Á 14 Á Á
mucukundamahānandadāyinē paramātmanē Á
rukmiṇīpariṇētrē ca sabalāyāstu maṅgalam Á Á 15 Á Á
dvārakāpuravāsāya hāranūpuradhāriṇē Á
satyabhāmāsamētāya narakaghnāya maṅgalam Á Á 16 Á Á
bāṇāsurakaracchētrē bhūtanāthastutāya ca Á
dharmāhūtāya yāgārthaṃ śarmadāyāstu maṅgalam Á Á 17 Á Á
kārayitrē jarāsandhavadhaṃ bhīmēna rājabhiḥ Á
muktaisstutāya tatputrarājyadāyāstu maṅgalam Á Á 18 Á Á
caidya tējōpahartrē ca pāṇḍavapriyakāriṇē Á
kucēlāya mahābhāgyadāyinē tē’stu maṅgalam Á Á 19 Á Á
dēvyaṣṭakasamētāya putrapautrayutāya ca Á
ṣōḍaśastrī sahasraistu saṃyutāyāstu maṅgalam Á Á 20 Á Á

śrī kṛṣṇamaṅgaḻam

yaśśiṣṭarakṣaṇaparaḥ karuṇāṃburāśiḥ
duṣṭāsurāṃśanṛpatīn vinigṛhya śūrān Á

kaṣṭāṃ daśāṃ apanudantarasā pṛthivyāḥ
puṣṭiṃ dadātu sa hariḥ kuladaivataṃ naḥ Á Á 21 Á Á

Á Á śrī kṛṣṇamaṅgaḻaṃ samāptam Á Á

